
Пародонт – генетик ва функционал умумийликка эга тўқималар комплексини 

бирлаштиради: милк, альвеола суяги, периодонтал боғлам  ва цементдан ташкил топган. 

Ушбу комплекс тўқималарни маьлум бир қисми зарарланиши пародонтологик 

касалликларни келтириб чиқаради. Бугунги кунда пародонтологик касалликлар 

стоматологик касалликларни ўртача    87%ни ташкил килади.  Хозир барча СНГ 

давлатларида дунё стоматологлари қуллайдиган пародонт касалликлари таснифига кўп 

жиҳатдан мос келадиган тасниф XVI бутун иттифоқ стоматологлари пленумида (Ереван 

шаҳри) 1983 йилда қабул килинган бўлиб Улар куйидагилар  : I. Гингивит (gingivitis) — 

маҳаллий ва умумий нохуш таъсиротлар оқибатида келиб чиқадиган ва тиш милк бойлами 

бутунлиги бузилмасдан кечадиган милк яллиғланиши.II. Пародонтит (parodontitis)—

Пародонт тукимасини ва жағлар альвеола ўсимтаси суяги тузилишини бузиб борадиган 

(деструкция) пародонт тўқимасининг ЯЛЛИҒЛАНИШИ. III.Пародонтоз (pаradontosis)—

пародонтнинг дистрофик зарарланиши.IV.Пародонт тўқимасининг сўрилиши (лизис) билан 

кечадиган идиопатик касалликлар (пародонтолиз — paradontolysis) —Папийон-Лефевра 

синдроми, нейтропения, гаммаглобулинемия, компенсацияланмаган қандли диабет ва 

бошкалар).V. Пародонтома (parodontoma)—ўсмалар ва ўсмасимон касалликлар (эпулис, 

фиброматоз ва бошкалар). 

Тадқиқот мақсади: қишлоқ ахолисини оғиз бўшлиги гигиеник холатини аниқлаш, 

улардаги пародонталогик касалликлар учраш частотасини аниқлаш, улардаги оғиз бўшлиғи 

гигиеник холатини ўрганиш ва профилактика ишларини олиб боришни режалаштириш.  

Тадқиқот материаллари ва усуллари: тадқиқот ўтказиш учун сўровнома рентген 

текшируви билан биргаликда оғиз бўшлиғининг кўриги ўтказилди. Сўровномада ахолининг 

оғиз бўшлиғи гигиенаси хақидаги тушунчаларини ўрганиш учун 15 та савол берилди. 

Сўровнома 35-45 ёшли инсонлар орасида олиб борилди. Барча текшириш усулларидан 

хулосалар олинди.  Натижалар EXCEL дастурида математик – статистик усулда текширилди.   

Тадқиқот натижалари: респондентлар сони 30 та, шулардан аёллар 65%, эркаклар 

35% ташкил этади. Ўртача  ёши 38,7±2,1га тенг. Сўровнома натижаларига кўра барча 

респондентлардан стоматолог кўригига бир йилда 2 марта 55%, 1 марта 25,5%, кўп маротаба 

19,5%. Респондентлардан 45,7% кунига икки марта, 54,3% кунига бир маротаба  тишларини 

ювиши, уларнинг барчаси Colgate тиш пасталаридан ва ўртача қаттиқликдаги тиш чўткасини 

қўллашади. Тиш тозаловчи қўшимча воситалардан 35% тиш тозалагич ва  иплардан, 2,8% 

сақичлардан фойдаланар экан. Тиш ювиш техникасини 35% билишини, 65% билмаслиги 

аниқланди. Оғиз  бўшлиғида даволанган тишлар сони 3дан кўп  100% ташкил қилди. 

Респондентларнинг барчаси оғиз гигиенасига риоя қилмаслик  кариес келтириб чиқариши 

хақида маьлумотга эга, бошқа оғиз бўшлиғи касалликлари хақида маьлумотга эга емас. 

Хулоса:  35-45 ёшдаги ахоли орасида ўтказилган сўровнома натижасига кўра, ахоли 

орасида оғиз бўшлиғи гигиенаси қоидалари хақида, тиш ювиш қоидалари, тиш тозаловчи 

асосий ва қўшимча воситалар ҳақида маьлумотга эга бўлишлари учун ахоли орасида врач 

стоматологлар томонидан тушунтириш ишлари олиб бориш тавсия этилади. 

